
Aningaasaqarnermut Naalakkersuisoq NAALAKKER SVISUTNaalakkersuisoq for FinanserIda VahlMedlem af Inatsisartut§ 37 naapertorlugu atorfimmut atasumik inissamik apeqquteqaammut nr. 1752026-mut akissuteqaatMatumuuna § 37 naapertorlugu apeqquteqaammut akissuteqaat nassiunneqarpoq.Apeqqutit suliassaqarfiit arlallit akimorlugit tunngassuteqarmata, NaalakkersuisoqarfinnitAqutsisogarfinnillu arlalinnit matuma ataani taanegartunit akissutitpissarsiariniarneqarsimapput. Akissutit pissarsiarineqarsimasut ataani allassimapput,tassami Naalakkersuisoqarfinnit aqutsisoqarfinnillu akissutit ataatsimutaaqqissuunneqarsimapput, tamakkiisumik akissuteqarnissaq siunertaralugu.1. Inissiaatileqatigiiffinniit pisortanit pigineqartunit maannakkut atorfimmutatasumik inissamik tunineqartarnermut attartortitsisarnermullu malittarisassatqanoq ittuuppat?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfimmit, suliassaqarfimmik akisussaasumit akissutit tulliusutpissarsiarineqarput.”Siullermik maluginiarneqassaaq, inissianut tunngatillugu akissuteqarnermiNamminersorlutik Oqartussani kommuninilu pisortat inissiaataat attartortittakkat, pisortatinissiaatileqatigiiffiannit aqunneqartut, aallaavigineqarmata. Taamaalilluniakissuteqarnermi pisortat attartortittagaanni sulisunut inissianik innersuussisarneqpillugu malittarisassat pineqarput.Sulisoqarnermut inissianik innersuussisarneq pillugu malittarisassat pingaarnertutInissianik attartortitsisarneq pillugu Inatsisartut peqqussutaat (attartortitsisarneq pillugupeqqussut) pillugu Namminersorlutik Oqartussat nalunaarutaanni kapitali 2-miipput. § 5naapertorlugu Namminersorlutik Oqartussanit imaluunniit kommuninit pigineqartuniilluutini inissiat inoqanngitsut tulleriiinnilersuineq aalajangersimasoq naapertorluguinnersuunneqartarput. Sulisunut inissiat inoqanngitsutut normullit tulleriiaarinermi normu7-tut inissisimapput.§ 9 naapertorlugu Naalakkersuisut Namminersorlutik Oqartussat inissiaataannitsulisunut inissiamik innersuussivigineqarsinnaatitaallutik atorfinitsinneqarsimasunut,inissiamik piniarnissamut inissiamut normumik tunniussisinnaapput. Sulisitsisoqinissiamut normumik piginnittoq ukiumoortumik akiliuteqartinneqarsinnaavoq, kiisaluallaffissornermut akiliuteqartinneqarsinnaalluni.§$§ 13-20 Namminersorlutik Oqartussat sulisunut inissiaataannik tulleriiaarineqinnersuussisarnerlu pillugit sukumiinerusumik malittarisassanik imaqarput.”GOVERNMENT OF GREENLANDBrevdato: 20-10-2026Sagsnr.: 2026-16397Aktid. 26819707P. O. Box 10373900 NuukTel. (+299) 34 50 00E-mail: oed@nanoq.glwww.naalakkersuisut.gl



a. Sulisitsisut qanoq ittut malittarisassat atuuttut malillugitinissiaatileqatigiiffinnit pisortanit pigineqartunit atorfimmut atasumikinissamik tunineqarsinnaanermik periarfissinneqarpat?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfik tulliusunik ilisimatitsivoq:"Attartortitsisarneq pillugu peqqussut naapertorlugu sulisitsisut sulisunut inissianiknalinginnaasumik qinnuteqarsinnaatitaanngillat. § 9 naapertorlugu Naalakkersuisutsulisunut atorfeqarnermi inissiamik innersuussivigineqarsinnaatitaasunutNamminersorlutik Oqartussat inissiaataannit inissianut normunik tunniussisinnaapput.Attartortitsisarneq pillugu peqqussut sulisunut atorfeqarnermi inissiamikinnersuussivigineqarsinnaatitaasunut eqimattanut assigiinngitsunut atuuppoq, matumaniNamminersorlutik Oqartussani aamma pisortat suliffeqarfiutaasa ilaanni atorfilinnutkiisalu suliffeqarfinni, ingerlatsilluni suliffeqarfinni aamma Namminersorlutik Oqartussanitpigineqartuni aktiaateqarluni ingerlatseqatigiiffinni atorfilinnut. Eqimattat ilaannutinissamik innersuussivigineqarsinnaatitaaneq immikkut isumaqatigiissutit imaluunniitaaqqissuussinerit naapertorlugit atuuppoq.Namminersorlutik Oqartussanit pigineqartuni aktiaateqarluni ingerlatseqatigiiffinnutinissianut normunut akiliuteqartarneq pillugu aammattaaq aaqqissuussaaneqarpoq, tak.2026-mut Aningaasanut inatsimmi pingaarnertut aningaasaliissutit kontoat 72.10.17,Inissianut normunut akiliutit.Attartortitsisarneq pillugu peqqussut naapertorlugu namminersortut suliffeqarfiutaatinissianut normunik tunineqarnissamut nalinginnaasumik pisinnaatitaaffeqanngillat.”Tamatuma saniatigut apeqqut 6-imut akissuteqaat innersuussutigineqarpoq.2. Suliffeqarfinnit kattuffinniillu qinnuteqaatit qanoq nalilerneqartarpat,sulisuminnut inissamik attartorniarlutik kissaateqartunut? Ineqarnermut,Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfimmit, suliassaqarfimmik akisussaasumit akissutit tulliusutpissarsiarineqarsimapput.”Sulisunut inissianik inissianut normut aqqutigalugit innersuussisarneq aammasuliffeqarfiup sulisumut atugassatut inissiamik attartorusunnera,immikkoortinneqartarput.Inissianut normut aaqqissuussineq aqqutigalugu innersuussinermi sulisunut inissiamikinnersuussivigineqarsinnaatitaallutik atorfinitsinneqarsimasunut NamminersorlutikOqartussat inissiaataannit inissiamik piniartoqarsinnaavoq, tak. attartortitsisarneq pillugupeqqussummi § 9.Namminersortut suliffeqarfiutaat pisortat inissiaataanni inissianik sulisuminnutatugassatut attartornissamut nalinginnaasumik pisinnaatitaaffeqanngillat. Taamaattorlimaanna atuuttumik allaffissornikkut suleriaaseq naapertorlugu, pisuni immikkut ittuni,assersuutigalugu inissiat amerlavallaaraangata imaluunniit attartortitsinissaqajornakusooraangat, namminersortut suliffeqarfiutaannut attartortitsisoqarsinnaavoq,attartortitsinerli inissiamik qinnuteqartunut imaluunniit pisortat inissianikpisariaqartitsinerannut allanut ajoqutaassanngippat.”



a. Tunngaviit suut pingaartinneqartarpat, atorfimmut atasumiik initaarnissaqakuerineqaraangat imaluunniit itigartinneqaraangat?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfik ima paasissutissiivoq:"Apeqqutinut 1. a aamma 2-mut akissuteqaatit innersuussutigineqarput.”3. Malittarisassat qanoq assigiinngissuteqarpat suliffeqarfinnut pisortanitpigineqartunut, namminersortunit pigineqartunut allanullu sulisitsisunitpigineqartunut?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfimmit, suliassaqarfimmut akisussaasumit akissuteqaat ataaniittoqpissarsiarineqarsimavoq."Apeqqutinut 1. a aamma 2-mut akissuteqaatit innersuussutigineqarput.”Ilassutitut oqaatigineqarsinnaavoq sulisitsisunut assigiinngitsunut tamanut sulisunutinissianut ataatsimut attartortitsiveqanngimmat. Sulisunut inissiaqartitsisinnaanermutsulisitsisup sulisullu pineqartut aaqqissuussinermut imaluunniit tunngavimmut sorlermutilaanerat apeqqutaavoq.”Qanoq Naalakkersuisut maannakkut periarfissat nalilersortarpaat,namminersortut suliffeqarfiutaasa sulisuminnut immikkut piginnaasalinnutinissaniik pissarsisinnaanerat? Ineqarnermut, Attaveqaasersuutinut IsorliunerusunutUpalungaarsimanermullu Naalakkersuisoqarfik ataaniittunik ima paasissutissiivoq:"Apeqqutinut 1. a aamma 2-mut akissuteqaatit innersuussutigineqarput.”Tamatumunnga ilanngullugu oqaatigineqarsinnaavoq, suliffeqarfiit namminersortutnalinginnaasumik sulisuminnut inissianik pissarsiniarnissartik namminneqakisussaaffigigaat. Apeqqut 2-mut akissummi nassuiarneqartutut immikkut ittuni pisortatinissiaataannit inissiamik attartornissamut periarfissaqarsinnaasarpoq. Tamatumasaniatigut suliffeqarfiit ataasiakkaat pisortat inissiaataanni sulisuminnutinissaqartitsinissamut periarfissinneqarnermikkut unammillertinut sanilliullutikunammillernermi iluaqutissarsisinnaapput, suliffeqarfiit allat taamatutperiarfissinneqanngippata.”4. Paasissutissat suut Naalakkersuisut pigaat suliffeqarfiit namminersortunitpigineqartut sulisussaminnik pissarsiniarnerminni unammillernartitaqartarnerat,tulluuttumik inissamik neqeroorsinnaanngikkaagamik?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfik ataaniittunik ima paasissutissiivoq:Naalakkersuisut misissuinernik aalajangersimasunik imaluunniit paasissutissanikpigisaqanngillat, naleqquttumik inissiamik pissarsisinnaannginneq qanoqannertutigisumik suliffeqarfiit namminersortut sulisussarsiornissamut periarfissaannikkillilersuisarnersoq pillugu erseqqissaasunik.”a. lloqarfiit annerit avataanniittuni namminersortut suliffeqarfiit sulisunikpissarsiniarnerisa sulisunillu tigumminnissinnaanerinut atorfimmutatasumik ineqartitsinerup pingaassusaa Naalakkersuisut qanoqnalilerpaat?



Apeqqummut nr. 4-mut akissut innersuussutigineqarpoq.b. Namminersortut suliffeqarfiit immikkut ittoqartilluguinissiaatileqatigiiffinnit pisortanit pigineqartunit sulisuminnutattartorsinnaanerat Naalakkersuisut qanoq periarfissaqarsinnaanersoqnalilerpaat? Ineqarnermut, Attaveqaasersuutinut IsorliunerusunutUpalungaarsimanermullu Naalakkersuisoqarfimmit, suliassaqarfimmikakisussaasumit akissutit tulliusut pissarsiarineqarsimapput:”Apeqqutinut 2 aamma 3a-mut akissutit innersuussutigineqarput. Suliffeqarfiitnamminersortut taamaalillutik pisuni immikkut ittuni pisortat inissiaataannitsulisunut atugassanik inissianik attartorsinnaatitaareerput.”i. Qanoq nalilerpaat Naalakkersuisut, periarfissaq taamaattoqkillilerneqarsinnaappat, innuttaasunut inissarsiortunut, pisortatpisariaqartitaannut aammalu namminersortut suliffeqarfiitsulisussarsiornerminni unammillernartitaannut atuutinneqarpat?Ineqarnermut, Attaveqaasersuutinut IsorliunerusunutUpalungaarsimanermullu Naalakkersuisoqarfimmit, suliassaqarfimmikakisussaasumit akissutit tulliusut pissarsiarineqarsimapput:"Pingaarnerusumik pingaartinneqartariaqarpoq, inissiat sinneqarnersutimaluunniit attartortitsinermi ajornartorsiuteqartoqarnersoq, inissianikattartortitsineq inissarsiorlutik qinnuteqartut pisariaqartitsineratimaluunniit pisortat inissiaataannik maannakkut pigineqartunut aammasiunissami pisariaqartitsisussanut pisariaqartitsineqtunulliutinngikkaluarlugu pisinnaanersoq, kiisalu sulisussarsiornermutimaluunniit sulisunik attassíinnarnissamut inissiamik pineqartumikpiviusumik pisariaqartitsineq qanoq annertutiginersoq, aammanaggataagut pisortat inissiaataannik suliffeqarfinnut namminersortunuttunniussisarneq suliffeqarfiit akornanni unammilleqatigiinnermutsunniuteqarsinnaanersoq.”5. Aningaasaqarnikkut allaffissornikkullu sunik kinguneqassava, namminersortutsuliffeqarfiit periarfissinneqarpata sulisuminnut attartornissamikinissiaatileqatigiiffiit pisortanit pigineqartut aqqutigalugit?Ineqarnermut, Attaveqaasersuutinut Isorliunerusunut UpalungaarsimanermulluNaalakkersuisoqarfimmit, suliassaqarfimmik akisussaasumit akissutit tulliusutpissarsiarineqarsimapput::"Aningaasaqarnikkut allaffissornikkullu kingunerisassanut periarfissap qanoqilusilerneqarsinnaanera aamma qanoq annertutigisumik attartortitsisoqarsinnaanissaqapeqqutaassapput. Aaqqissuussinermut taama ittumut aalajangersimasumik suliilusiliisoqanngilaq, taamaattumik maannakkut tunngavissaq tunngavigalugukingunerisassat naatsorsorneqarsinnaanngillat.Aningaasaqarnikkut allaffissornikkullu kingunerisassat sukumiisumiknaatsorsorneqassappata, misissuinernik naatsorsuinernillu allanikpisariaqartitsisoqassaaq, taakkulu § 37 naapertorlugu apeqqutipakissuteqarfigineqarnissaanut killissarititaasut avataaniipput, tak.



Inatsisartut Suleriaasianni § 37, imm. 2, nr. 2.6. Naalakkersuisut oqaluuserisamut soqutiginaatilinnik allanikpaasissutissiisinnaanerlutik?Paasissúutissiissutigineqassaaq Namminersorlutik Oqartussani AningaasaqarnermutSulisoqarnermullu Aqutsisoqarfik atorfeqartunut inissiamik tunineqarsimasunutiserternissamut utaqqinermi utaqqiisaasumik ineqartitsinermut, sulisunut inissianikagguuaassinermut, kiisalu qulaani malittarisassat allaaserineqartut naapertorlugitatorfeqartunut inissianik tunniussinermut tunngatillugu INI A/S-imut aamma Illuut A/S-imut ingerlaavartumik attaveqartarnermik ingerlatsisuummat.Pisortat suliffeqarfiutaani isumagqatigiissutini tamani atorfeqartuni aalajangersimasumikatorfinitsinneqartunut tunngasut naapertorlugit sulisitsisoq, atorfiup aalajangersimasupinuttassarsiuunneqarnerani atorfeqartumut inissiamik neqerooruteqarnissamutperiarfissaqarpoq. Taamaalilluni inissiaq siullertut atorfiup nammineqattuumassuteqarfigaa, tamatumalu kingorna inummut atorfimmikneqeroorfigineqarsinnaasumut attuumassuteqarluni. Sulisunut inissianikagguaassinermi piviusumik tulleriiaarineq kommunit ataasiakkaat imaluunniitNamminersorlutik Oqartussat namminneq iluminni ilitsersuutaat imaluunniit politikkiinaapertorlugit aalajangersarneqartarpoq.Inussiarnersumik inuulluaqqusillungaE 7


